
COMUNE DI QUARTU SANT’ELENA – COMUNU DE QUARTU SANT’ALENI

Tzitadi  Metropolitana de Casteddu

SETORI 6 – POLÌTICAS SOTZIALIS E GENERATZIONALIS 

DETERMINATZIONI

Nùmeru 954 de Registru Generali
De su 20/06/2024

Ogetu:  SERVÌTZIU DE AGIUDU A IS POLÌTICAS ABITATIVAS -  IMPINNU DE GASTU APUSTIS DE
PROPOSTA DE PARTI DE IS ASSISTENTIS SOTZIALIS.

Su Dirigenti detèrminat:

Bidas is deliberatzionis de su Consillu Comunali:
-  n.  114  de  su  19.12.2023  chi  at  aprovau sa  Nota  de  agiornamentu  DOCUMENTU  ÙNICU DE
PROGRAMATZIONI (DUP) 2024/2026 - ART. 170 c. 1 DE SU D.LGS. 267/2000;
- n. 116 de su 19.12.2023 chi at aprovau su Bilàntziu de Previsioni Finantziàriu 2024/2026 e sa nota
integrativa.

Bida sa deliberatzioni de sa Giunta Comunali, esecutiva cunforma a sa lei, n. 2 de su 05.01.2024,
cun ogetu: “Pianu Esecutivu de Gestioni (PEG) 2024/2026 - aprovatzioni”.

Cunsiderada sa  Deliberatzioni  de  sa  Giunta  Comunali  n.  19  de  su  30/01/2024  cun  ogetu:
“APROVATZIONI PIANU INTEGRAU DE ATIVIDADI E ORGANIZATZIONI (PIAO) ANNUS 2024/2026”.

Bida sa Deliberatzioni de sa Giunta Comunali n. 323 de su 23/11/2022 cun ogetu: “APROVATZIONI



SCHEMA DE ACÒRDIU PO CUNTRATUS CUN CÀNONI CUNCORDAU A FAVORI DE TZITADINUS SENA
DE DOMUS”.

Bida sa “Prìsia de acòrdiu” cuntratus cun Cànoni Cuncordau”, chi previdit unus cantu de atzionis
cun s’obietivu de parai fronti a s’emergèntzia sotziali in contu de domus.

Donau atu chi s’art.10 de sa Prìsia de Acòrdiu previdit chi s’impreu de su dinai Comunali est a
favori de is personis sceberadas de su Setori Polìticas Sotzialis;

Bidas:
-  is  rechestas  de  contributu  econòmicu  trasmìtias  a  su  protocollu  cun  nota  n.  20157  de  su
06/03/2024;
- sa nota Prot. n. 80341 de su 14/06/2024 trasmìtia de su Servìtziu Sotziali Professionali Comunali
chi s’agatant in is atus de ufìtziu;

Torrada sceda de impinnai  sa suma de € 1.500,00 che a tìtulu de cànoni de locatzioni asuba de sa
disponibilidadi  de  su  finantziamentu  –  CAP.  91076/2024  -  GESTIONI  SERVÌTZIU  POLÌTICAS
ABITATIVAS – AGIUDU A IS FAMÌLLIAS CIRCHENDI DOMUS A PESONI”;

Biu  s’artìculu  107  “Funtzionis  e  Responsabilidadi  de  sa  dirigèntzia”  de  su  cali  a  su  Decretu
Legislativu n. 267 de su 18.8.2000, Testu  Ùnicu de is leis in contu de s’ordinamentu de is entis
localis;

Biu su Regulamentu in contu de Ordinamentu de is Ufìtzius e de is Servìtzius; 

Biu su D.Lgs. N. 267/2000 artìculus 183 e 191;

Biu su D.Lgs. n. 118/2011;

Biu su Decretu Sindacali Nùmeru 4 de su 02.02/2024 chi at donau a sa sutascrita s’incàrrigu de
Dirigenti de su Setori Polìticas Sotzialis e Generatzionalis;

Biu su statutu comunali;

Bius:
- su “PIAO annus 2024/2026”;
- su DPR n. 62/2013 – Còdixi de cumportamentu de is dipendentis pùblicus;
- su còdixi de Cumportamentu de su Personali de su Comunu de Quartu Sant’Aleni aprovau cun
deliberatzioni de sa Giunta comunali n. 10 de su 30.01.2014;

Donau atu chi:
- custu  provedimentu sighit is òbligus de publicatzioni de is datus in sa setzioni Aministratzioni
Trasparenti – in sa setzioni Provedimentus, cunforma a is artìculus 26 e 27 de su D. Lgs. n. 33  de su
14 de martzu 2013;
- su Responsàbili de custu protzedimentu cunforma a s’art. 5 de sa L.241/90 e de s’art. 31 de su D.
Lgs est sa Dirigenti de su Setori Polìticas Sotzialis e Generatzionalis;

Donau atu chi s’istrutòria po s’adotzioni de custu atu etotu  s’est acabada cun arresurtu bonu,
duncas si torrat parri de regularidadi tècnica cunforma a s’art. 147 bis del TUEL.



D E T È R M I N A T

1. De pigai atu de su chi ddoi at in premissa;  

2. De impinnai sa suma de € 1.500,00 a balli in sa diponibilidadi de su CAP. 91076/2024 – c.c.
17.140.00009  GESTIONI SERVÌTZIU POLÌTICAS ABITATIVAS – AGIUDU A IS FAMÌLLIAS CIRCHENDI
DOMUS A PESONI, a tìtulu de cànoni de locatzioni arretraus a favori de su tzitadinu;

3. De allistai su gastu de € 1.500,00 a balli in sa disponibilidadi  de su CAP. 91076/2024 – GESTIONI 
SERVÌTZIU POLÌTICAS ABITATIVAS - AGIUDU A IS FAMÌLLIAS CIRCHENDI DOMUS A PESONI;

    SA DIRIGENTI DE SU SETORI Lorena Cordeddu


